
Мlтва въ причащeніи гр0здіz
въ ѕ7-й дeнь ѓvгуста

ГDу пом0лимсz. ГDи, поми1луй.

Бlгослови2, гDи, пл0дъ сeй л0зный н0вый, и4же бlго-
растворeніемъ воздyшнымъ, и3 кaплzми дождeв-

ными, и3 тишин0ю врeменною, въ сeй зрёлэйшій пріи-
ти2 чaсъ бlговоли1вый: да бyдетъ въ нaсъ t тогw2 ро-
ждeніz л0знагw причащaющихсz въ весeліе, и3 прино-
си1ти тебЁ дaръ во њчищeніе грэхHвъ, сщ7eннымъ и3
с™hмъ тёломъ хrтA твоегw2, съ ни1мже бlгословeнъ
є3си2, со прес™hмъ и3 бlги1мъ и3 животворsщимъ тво-
и1мъ д¦омъ, нhнэ и3 при1снw и3 во вёки вэкHвъ. Ґми1нь.

Вёдомо же бyди, ћкw сіS мlтва глаг0летсz над8 гр0з-
діемъ, и3дёже віногрaды, и3 прин0сzтсz на бlгословeніе во
хрaмъ въ сeй шестhй дeнь ѓvгуста. Здё же въ вели1цэй
рwссjи, и3дёже не nбрэтaютсz віногрaды, прин0сzтсz въ
сeй дeнь ко хрaму ћблwка, и3 глаг0летсz мlтва њ при-
носsщихъ начaтки nвощeй, є4йже начaло: ВLко гDи б9е
нaшъ: Тaкожде и3 и4но nв0щіе да прин0ситсz к0еждо во
своE врeмz ко хрaму на бlгословeніе, и3 мlтва глаг0летсz
над8 ни1ми тaже.


